
Neges gan y Cadeirydd

Neges gan y Cadeirydd

Blondel Cluff CBE
Cadeirydd

“Mae’r ariannu arloesol hwn
nid yn unig wedi darparu
rhaff achub i lawer ond mae
hefyd wedi creu platfform

y gallwn ei ddefnyddio i
ailadeiladu’n well.”

Fel Cadeirydd cymharol newydd, rwy’n
gallu gweld pethau o safbwynt newydd.
O’r fan hon, gallaf weld y cyflawniad
Hercwleaidd a wnaed gan y Gronfa wrth
ddiwallu anghenion cymunedau ledled

y DU yn ystod trychineb byd-eang.
Gwelais hefyd bwer aruthrol ac unigryw
cymuned. Ar adeg pan gwtogwyd ar
ryngweithio personol er budd iechyd a
diogelwch y cyhoedd, gwelsom fudiadau
cymunedol dirifedi yn cefnogi’r rhai mwyaf
agored i niwed yn llwyddiannus. Rwy’n
falch o gefnogaeth y Gronfa i’r ymdrech
hon, gan ddarparu grantiau’r Loteri
Genedlaethol i nifer o elusennau a grwpiau
cymunedol ledled y DU, tra’n gweithio
mewn partneriaeth a llywodraethau

lleol, gweinyddiaethau datganoledig a
llywodraeth ganolog. Yn ystod y flwyddyn
ddiwethaf, fe ddarparom £1 biliwn o
ariannu (gan gynnwys anrhydeddu
ymrwymiadau a oedd yn bodoli eisoes)

i dros 20,000 o fudiadau. Roedd hyn yn
gynnydd o 21% yn y taliadau a wnaed o
gymharu a'r flwyddyn flaenorol.

Cyflawnwyd hyn i gyd er gwaethaf newid
sylweddol yn ein model gweithio a welodd,
yn yr un modd a chymaint o fudiadau eraill,
ein staff yn gweithio’n ddi-dor o gartref.
“Mae’r ariannu arloesol hwn nid yn unig
wedi darparu rhaff achub i lawer ond

mae hefyd wedi creu platfform y gallwn

ei ddefnyddio i ailadeiladu’n well.” Mae’r
atgoffad hwn o'’r cyfraniad amhrisiadwy y
mae cymunedau yn ei wneud yn un y bydd
y Gronfa yn adeiladu arno o ddifrif wrth i ni
weithio i wella lles cyffredinol cymunedau’r
DU er budd ffyniant pob un ohonom.

Ar 6l ymweld a The Way yn
Wolverhampton yn ddiweddar, un o'’r

14 prosiect HeadStart yr ydym wedi
buddsoddi dros £68.5 miliwn ynddynt i
gefnogi iechyd meddwl pobl ifanc dros y
pum mlynedd diwethaf, rwy’n cydnabod
bod llawer o waith y Gronfa wedi cael
effaith enfawr ar wytnwch y genedl|

yn ystod yr amser tyngedfennol hwn,
gan wella’r potensial ar gyfer adferiad
cyflym. Nodais hefyd y gwaith rydym
yn ei ddatblygu mewn cydweithrediad
a'r sector preifat yr wyf, ochr yn ochr a'n
gwaith ar draws y llywodraeth, yn bwriadu

ei ddatblygu ymhellach. Mae hefyd yn
amlwg bod gan bob un o’r pedair gwlad
ran arbennig i'w chwarae yn adferiad y DU,
gyda Gogledd Iwerddon, yr Alban, Cymru
a Lloegr i gyd yn gartref i gymunedau

y gall eu dyfeisgarwch a’'u harloesedd,
o’u rhannu, gefnogi eraill mor hawdd
mewn mannau eraill ledled y DU. Rwyf
wedi ymgymryd a rol Cadeirydd Pwyllgor
Ariannu’r DU a bydd ei waith yn parhau

i adlewyrchu pwysigrwydd cynyddol
cydweithredu o'r fath.

Er bod yn rhaid i ni gofio ar bob adeg bod
‘Gymunedol’ yn ein henw ni yn sefyll dros
gymuned, mae’n amlwg bod gan y Gronfa
ran ganolog i'w chwarae wrth gefnogi
cymdeithas sifil, nid yn unig yn ariannol,
ond hefyd wrth gynnull a chydgrynhoi ei
chydrannau niferus ac amrywiol, a thrwy
ychwanegu llais cryf, anwleidyddol sy’'n
hawdd ei glywed. Mae hyn yn hynod
bwysig i'r DU o ystyried yr amcangyfrif

o £200 biliwn o werth cymdeithasol a
gynhyrchir gan y sector bob blwyddyn.*

Ar Ol treulio dros chwe blynedd fel un

o gadeiryddion rhanbarthol Cronfa
Treftadaeth y Loteri Genedlaethol, sy’'n
darparu ymdeimlad cryf o berchnogaeth
gymunedol o dreftadaeth odidog y

DU, rwy’n awyddus i sicrhau bod teulu
dosbarthwyr y Loteri Genedlaethol yn
cydweithredu’n agosach. Gobeithiaf y bydd
rhyngwyneb gronynnog unigryw’r Gronfa a
chymunedau ym mhob un o 650 etholaeth
y DU yn cael ei ddefnyddio gan bob aelod o
deulu'r loteri i gefnogi eu priod fandadau.

Dros y flwyddyn nesaf, mae gennym
lawer o gyfleoedd cyffrous i ddefnyddio
ein hariannu, gwybodaeth, profiad a
rhwydweithiau helaeth, dan adain brand y
Loteri Genedlaethol (un o frandiau mwyaf
blaenllaw y DU) i fynd i’'r afael a rhai o’r
materion mwyaf profiadol a wynebwyd
erioed gan gyhoedd y DU. Yn ystod y
flwyddyn ddiwethaf, rydym wedi dyfarnu
£59 miliwn i brosiectau ag elfennau

Neges gan y Cadeirydd

amgylcheddol trwy 736 o grantiau diolch i
arian gan chwaraewyr y Loteri Genedlaethol.
Fe ymunom ag eraill i ddod a hyd yn oed
mwy o arian i'r bwrdd gyda’n buddsoddiad
mewn prosiectau amgylcheddol yn

cynyddu i £85 miliwn trwy 1,476 o grantiau
trwy weithio gydag eraill. Mae ein Cronfa
Gweithredu Hinsawdd gwerth £100 miliwn
yn ganolog i'n Strategaeth Amgylcheddol
dros y 10 mlynedd nesaf. Rydym yn bwriadu
hwyluso dathliadau Jiwbili Platinwm Ei
Mawrhydi ledled y DU a defnyddio ein pwer
ymgynnull i ddarparu cefnogaeth gatalytig

i elusennau lleol dirifedi wrth iddynt hwy

a’r cymunedau y maent yn eu gwasanaethu
adfer.

Rwy’n awyddus i sicrhau bod cyfansoddiad
y Gronfa yn adlewyrchu’r rhai yr ydym

yn eu gwasanaethu, ac felly rwy’n hynod
ddiolchgar am y cyfraniad pwysig a wnaed
gan ein panel cynghori Pobl Ifanc yn Arwain
yr ydym bellach yn bwriadu ei gyflwyno yng
Ngogledd Iwerddon a’r Alban. Mae ariannu’n
cynrychioli dros chwarter yr holl arian
cyhoeddedig sy’n cynnwys ieuenctid yn y
DU. Yn ystod y flwyddyn ddiwethaf, roedd
ariannu i blant a phobl ifanc yn fwy na £200
miliwn ar gyfer prosiectau a ariannwyd gan
y Loteri Genedlaethol a dros £300 miliwn
mewn partneriaeth ag eraill gan gynnwysy
llywodraeth i roi bron 7,000 o grantiau, gan
ddarparu cyfleoedd mawr eu hangen i blant
a phobl ifanc ledled y DU.

Mae ein gwaith er budd pawb a bydd yn
parhau i gael ei ddefnyddio i gyrraedd y
cymunedau hynny sy’n cael eu heffeithio
fwyaf gan y pandemig i sicrhau nad oes
unrhyw un yn cael ei adael ar 6l. Rwy’n
hyderus, er gwaethaf y boen a’r dioddefaint
yr ydym wedi’'u dioddef dros y flwyddyn
ddiwethaf, trwy weithio gyda’'n gilydd y
byddwn i gyd yn byw’n dda ein byd.

Blondel Cluff CBE

Cyflwyno'r Prif Weithredwr

Cyflwyno’r Prif Weithredwr

Bu hon yn flwyddyn eithriadol a thrasig.
Mae'’r pandemig byd-eang wedi dod

a cholled ofnadwy o fywyd ac wedi
effeithio’n arw ar bob un ohonom. Ond
mae hefyd wedi taflu goleuni mawr ar
rywbeth yr oeddem bob amser yn gwybod
ei fod yn wir ond a oedd yn rhy aml wed?’i
guddio o'r golwg: cymunedau yw calon ein
cenedl. Y cysylltiadau hanfodol sy’n clymu
cymdeithas gyda'’i gilydd. Pwer parhaus
pobl yn helpu eraill yn ystod cyfnodau o
angen.

Mae Cronfa Gymunedol y Loteri
Genedlaethol wedi cefnogi cymunedau
trwy’r argyfwng hwn wrth sicrhau’r swm
uchaf o ariannu erioed. Yn ystod y 12 mis
diwethaf, mae £753 miliwn o ariannu’r
Loteri Genedlaethol ac ariannu argyfwng
COVID-19 wedi cefnogi cymunedau ledled
y DU. Mae’r Gronfa wedi cyhoeddi dros
2,000 o grantiau - y nifer uchaf erioed.
Ynghyd a pharhau a'r gwaith presennol, bu
I'r ymateb brys arwain atom yn prosesu
cynnydd sylweddol mewn ceisiadau

mewn rhai portffolios, cynnydd o 40%
mewn dyfarniadau a chynnydd o 23% yng
nghyfanswm yr ariannu.

Fel y mae’r adroddiad hwn yn ei nodi,

mae cefnogaeth chwaraewyr y Loteri
Genedlaethol, ynghyd ag ariannu brys gan
lywodraethau , wedi helpu i sbarduno
ymchwydd mewn ysbryd cymunedol.

Mae pump o bob chwech o’n gwobrau
granti newydd yn mynd i elusennau

bach a chanolig eu maint, mentrau
cymdeithasol a mudiadau cymunedol. Mae
ein canfyddiadau yn dangos bod hyn wedi
helpu mudiadau i gyrraedd pobl newydd,
wedi galluogi mwy o bobl i wirfoddoli, ac
wedi gwella cysylltiadau ac ymdeimlad lleol
o berthyn.

Ym mis Chwefror croesawodd y Gronfa
Gadeirydd newydd, Blondel Cluff, ynghyd a
Chadeiryddion Pwyllgorau Gwlad newydd
a benodwyd yn Lloegr, yr Alban a Gogledd
Iwerddon. Fel Prif Swyddog Gweithredol
edrychaf ymlaen at weithio gyda holl

aelodau bwrdd a staff y Gronfa Gymunedol
i wasanaethu cymunedau ledled y Deyrnas
Unedig.

Hoffwn achub ar y cyfle i ddiolch 'm
cydweithwyr, y mae eu hymroddiad wedi
bod yn gadarn trwy heriau addysgu gartref,
galwadau fideo a desgiau dros dro. Fel
blaenoriaeth i'r Gronfa byddwn yn sicrhau
ein bod yn parhau a dulliau gweithio
wrth inni ddychwelyd, wrth gynnig

yr un gefnogaeth ddibynadwy y gellir
ymddiried ynddo i grantion. Gan ddysgu
o’r gorffennol, byddwn yn sicrhau bod y
Gronfa yn lle gwych i bawb weithio.

Wrth inni ddod i mewn i gyfnod newydd,
hoffwn dynnu sylw at yr Adolygiad Effaith
a gychwynnwyd gennym yn ystod y
flwyddyn. Mae eisoes yn adrodd stori
bwerus am y cyrhaeddiad, y raddfa a’r
cyfraniad y mae cefnogaeth chwaraewyr
y Loteri yn ei alluogi. Y flwyddyn nesaf
byddwn yn cyhoeddi mwy ar yr effaith
hanfodol a gawsom, gan ein galluogi i roi
cymunedau yn gyntaf wrth inni ailadeiladu.
Byddwn yn sicrhau bod effaith yn llywio
ariannu a strategaeth ar gyfer patrwm
cymunedol 6l-bandemig.

Mae tudalennau’r adroddiad hwn

yn deyrnged i ddycnwch a chryfder
cymunedau ledled y DU wrth iddynt
ddod ynghyd i gefnogi ei gilydd yn

yr amgylchiadau anoddaf. Dylai pob
cydweithiwr yng Nghronfa Gymunedol

y Loteri Genedlaethol fod yn falch o'u
cyflawniad a'u gwasanaeth i bobl a
chymunedau dros y flwyddyn ddiwethaf.
Rwy’n falch o’'u harwain nhw.

David Knott, Prif Swyddog Gweithredol

Dave Kot

Cyflwyno'r Prif Weithredwr



Ein fframwaith strategol Ein Hegwyddorion

Ein fframwaith strategol Ein Hegwyddorion

Mae’r hyn a wnawn a sut rydym yn gweithredu fel mudiad yn seiliedig ar ein
hegwyddorion

e \ 1 Tumble Family Centre

Ar gyfer pawb

Mae ein grantiau’n agored i’'r holl gymunedau, beth bynnag eu man
cychwyn ac rydym yn deall y bydd angen cefnogaeth ychwanegol ar rai.

Cryfderau pobl

Rydym yn dechrau gyda’r hyn y gall pobl ei gyfrannu, a’r potensial yn
eu syniad.

Catalydd i bobl eraill

Rydym yn gwrando ar, dysgu gan, gweithredu ar ac yn hwyluso’r pethau
sydd o bwys i bobl, cymunedau a’n partneriaid.

Cyfeiriad a rennir, dulliau amrywiol

Rydym yn gwerthfawrogi amrywiaeth y cymunedau rydym yn gweithio
gyda nhw ar draws y Deyrnas Unedig, yn gyson o ran ansawdd y
cyfleoedd a gynigiwn, ac yn cefnogi pobl i daclo anghydraddoldeb.

Hyder, nid rheolaeth

Mae gennym ffydd mewn gallu pobl i beri i bethau gwych ddigwydd, gan
gredu y dylai ein hariannu alluogi yn hytrach na rheoli.

Pan fydd pobl yn arwain,
mae cymunedau’n ffynnu.

Prosesau syml, barn dda

Pobl yw’r rhai sy’n Rydym yn gwrando, Dyna pam rydym Rydym yn defnyddio prosesau syml a chymesur sy’n ein galluogi i ffurfio
deall yr hyn y mae gweithio ary cyd yn falch o ddyfarnu barn dda.
ei angen yn eu ac yn ariannu fel arian a godir gan
cymunedau’n well bod pethau da’n chwaraewyry
na neb. digwydd. Loteri Genedlaethol Defnyddio adnoddau’n dda

ym mhob cwr o’r
Deyrnas Unedig.

Rydym yn gwneud dewisiadau gwybodus am yr adnoddau a roddir i ni
gan chwaraewyr y Loteri Genedlaethol: gyda gwybodaeth, gyda phobl a
gydag arian, ac mewn ffordd sy’n amgylcheddol gynaliadwy.

Arian a ddyfarnwyd yn 2020-21

Arian a ddyfarnwyd
yn 2020-21

Cyfanswm o

£752.6m
20,217 o grantiau Yr Alban

£76.9m
DU 2,258 o grantiau
£45.2m '

159 o grantiau Lloegr

£555.2m

15,680 o grantiau

Gogledd
Iwerddon

£37m

1,199 o grantiau

Cymru
£38.1m

921 o grantiau

Talwyd allan

Mae’r cyfansymiau ar gyfer portffolios ﬂ]' blllwn
gwledydd yn cynnwys partneriaeth a
thrydydd partion.

(yn cynnwys ymrwymiadau
a oedd yn bodoli eisoes)

Taflu goleuni ar yr adolygiad o effaith

Taflu goleuni ar yr adolygiad

o effaith

Yn ystod 2020-21 comisiynodd Cronfa Gymunedol y Loteri Genedlaethol
Adolygiad o Effaith mewnol. Adeiladodd hyn ar y sylfeini a osodwyd trwy
Strategaeth Data’r Gronfa ac mae’n adlewyrchu ymrwymiad cynyddol y Gronfa

i wybodaeth, tystiolaeth a dysgu.

Mae ein hadolygiad o effaith yn cynnwys:

Pecyn cymorth beirniadol

Ymrwymiad i werthusiad o’r radd flaenaf o
Gronfa Gymorth Cymunedol y Coronafeirws
(CCSF), i asesu'r effaith a’r gwerth am arian
y mae’r pecyn cymorth hanfodol hwn wedi’i
gael yn ystod y pandemig cenedlaethol.

Cloddio data

Cloddio data grantion cyfredol a
hanesyddol, gan ddefnyddio’r wybodaeth
adrodd bresennol a defnyddio dulliau tagio
data arloesol.

Arolwg cynrychioliadol

Am y tro cyntaf, arolwg cynrychioliadol ar
draws ein holl bortffolios ariannu, rhaglenni
ariannu o bob maint, bach a mawr, ein
hariannu yng Nghymru, Lloegr, yr Alban,
Gogledd Iwerddon a’r DU gyfan, ac yn
cynnwys ariannu argyfwng ac ariannu

nad yw’n argyfwng gan roi darlun cyflawn
o’r Gronfa gyda'r prif ddata yn dangos
canlyniadau ac effaith grantiau.

Byddwn yn parhau i ddod o hyd i ffyrdd
newydd o wrando ar gymunedau. Mae ein
Mynegai Ymchwil Cymunedol eisoes wedi
derbyn adborth gan bobl ledled y DU a
byddwn yn parhau gyda hyn y flwyddyn
nesaf.

Archwiliad o weithgarwch y
Gronfa gyfan

Gweithio i archwilio ymagwedd
gweithgareddau ar draws y Gronfa mewn
meysydd blaenoriaeth gan gynnwys
cefnogaeth y Gronfa i gymunedau lleol, ac i
bobl ifanc, cael pobl i mewn i gyflogaeth, y
mwyaf agored i niwed yn ein cymdeithas, yr
hinsawdd a’r amgylchedd.

Taflu goleuni ar yr adolygiad o effaith

Laurencetown, Lenaderg and Tullylish-Community Association

Bydd y gwaith hwn yn parhau yn 2021-22

Mae canfyddiadau cynnar eisoes yn
dangos y raddfa a’r gwahaniaeth
aruthrol y mae cefnogaeth chwaraewyr
y Loteri Genedlaethol yn eu gwneud yng
nghymunedau’r DU bob dydd.

Cyrhaeddodd y Gronfa bob etholaeth ac
80% o wardiau yn ystod y tair blynedd
diwethaf yn unig - gyda 48 miliwn o bobl
yn gweld prosiect yn cael ei ariannu yn eu
hardal leol (Lloegr yn unig). .

Ni yw’r prif ariannwr anstatudol o
gyfleoedd i bobl ifanc, gan ddyrannu dros
£860 miliwn o ariannu yn ystod y tair
blynedd diwethaf (sy’n cynrychioli tua
thraean o’r ariannu ar gyfer pobl ifancy
tu allan i oriau ysgol), gan wella cyfleoedd
trwy brosiectau yn y celfyddydau,
chwaraeon, gwirfoddoli a chymorth i
mewn i gyflogaeth.

Rydym yn ymateb i anghenion a
newidiadau yn ein cymunedau, er
enghraifft trwy’r twf cyffredinol mewn
ceisiadau (i fyny 39% yn Lloegr). Y gyfran
o werth yr ariannu a ddyfernir i fudiadau
bach yw 23%.

Rydym yn hanfodol o ran ariannu isadeiledd
cymdeithasol lleol, sy’n gyfrifol am gefnogi
dros 1,000 o ganolfannau cymunedol yn
ystod y tair blynedd diwethaf yn unig.

Effaith gwirfoddoli

Effaith gwirfoddoli

Arolygom bron i 14,000 o wirfoddolwyr
mewn elusennau a ariennir gan y Loteri
Genedlaethol neu’r Llywodraeth sy’n
gweithredu yn ystod y pandemig.

Mae’r data’n tynnu sylw at y buddion
cadarnhaol o ddarparu cymorth di-dal i
fudiadau cymunedol ac elusennau lleol,
gyda mwyafrif llethol (99%) o'r rhai a
holwyd yn nodi o leiaf un budd cadarnhaol

iddynt eu hunain oherwydd eu gwirfoddoli.

Dywedodd gwirfoddolwyr yn fwyaf
cyffredin fod eu profiad wedi gwneud
iddynt deimlo fel pe baent yn gwneud
gwahaniaeth (84%) a’i fod wedi rhoi
ymdeimlad o bwrpas neu gyflawniad
personol iddynt (y ddau yn 66%).
Dywedodd dros draean ei fod yn rhoi
sgiliau a phrofiadau newydd iddynt (37%).

Cafodd llawer o’r rhai a wirfoddolodd

yn ystod y pandemig eu cymell gan
gryfhau eu perthnasoedd ag aelodau

eraill o’'u cymuned. Pan ofynnwyd iddynt y
rhesymau pwysicaf dros roddi eu hamser
yn ddi-dal roeddent am deimlo eu bod yn
gysylltiedig 3’'u cymuned (38%), gyda’r un
nifer yn dweud eu bod am gymryd rhan yn
ymateb eu cymuned i'r pandemig.

Dywedodd dros hanner y gwirfoddolwyr
fod darparu cymorth di-dal yn rhoi
cysylltiad cryfach iddynt 8'r gymuned leol
(55%) ac yn dod a nhw i gysylltiad a phobl
o wahanol gefndiroedd neu ddiwylliannau
(53%). Roedd gwirfoddoli hefyd yn caniatau
iddynt gwrdd a phobl newydd (46%).

Nid yw gwirfoddoli o fudd i'r gymuned
ehangach yn unig; gall hefyd gael effaith

* Adroddiad Social Impact ITV, tud 56

gadarnhaol ar y person sy’n rhoi o’'i amser.
Dywedodd bron i hanner (47%) y rhai

a holwyd fod gwirfoddoli yn gwella eu
hiechyd meddwl a'u lles.

Ym mis Tachwedd 2020, dangosodd
ymgyrch Methu Allan i Helpu Allan, mewn
partneriaeth a’r Loteri Genedlaethol, ITV
a’r Gronfa, bwer y gymuned.” Ymatebodd
tua 700,000 o bobl yn gadarnhaol gyda
gweithredoedd o garedigrwydd yn eu
cymuned yn dilyn yr ymgyrch deledu ac
ar-lein.

Gweithiodd yr ymgyrch gyda sawl elusen
proffil uchel megis FareShare, Y Groes
Goch Brydeinig a Chymdeithas Alzheimer

i dynnu sylw at gyfleoedd gwirfoddoli.
Roedd dros 58% o'r rhai a ymwelodd a’r
wefan ar gyfer yr ymgyrch yn edrych am
ffyrdd i wirfoddoli yn eu cymuned leol.
Roedd y ffyrdd o gymryd rhan yn amrywio
o gymorth ar-lein a dros y ffon, cyfeillio a'r
rhai a allai fod yn unig, dosbarthu bwyd

a defnyddio celf i helpu pobl @’u hiechyd
meddwl a'u lles.

Shor'et:" Street Garden

O’n Mynegai Ymchwil Cymunedol
(7,000 o ymatebwyr ledled y DU)
rydym yn gwybod y canlynol:

we 75%

yn dweud bod gwirfoddolwyr lleol yn

bwysig ar gyfer cryfhau eu cymuned

leol, tra bod 65% yn dweud eu bod yn
haeddu mwy o gydnabyddiaeth.

wee 30%

o bobl yn bwriadu cymryd mwy o ran
yn eu cymuned yn dilyn y pandemig.

Effaith gwirfoddoli

Flourish

O astudiaeth annibynnol, gynrychioliadol
gyda dros 5,000 o ddeiliaid grantiau yn
2021, gwyddom y canlynol:

e 32 7o

o’n deiliaid grantiau yn
gweithio gyda gwirfoddolwyr
(hynny yw 4 o bob 5 deiliad grant).

..870,000

o wirfoddolwyr wedi cael eu hysgogi
gan ein cyllid dros y tair blynedd
diwethaf, mae hyn yn cynnwys
240,000 o wirfoddolwyr newydd.

Ein hariannu brys yn Lloegr

Ein hariannu brys yn Lloegr

Aeth ein cyllid argyfwng (gan gynnwys
Cronfa Gymorth Cymunedol y
Coronafeirws mewn partneriaeth a’r
Llywodraeth) i elusennau a grwpiau
cymunedol ledled Lloegr a oedd

angen help i gadw eu drysau ar agor a
gwasanaethu eu cymuned leol. Rhoddodd
yr arian achubiaeth i sefydliadau a oedd yn
wynebu dod i ben ac i bobl a chymunedau
ledled y wlad a oedd yn ei chael hi’n anodd

fforddio hanfodion dyddiol.
&

Eleni gwnaethom

15,463

o ddyfarniadau gwerth
cyfanswm o £338 miliwn.
Ebrill-Tachwedd 2020

Laurencetown, Lenadbrgand Tullylish Community As

*Mae'r ffigurau hyn yn cynnwys ariannu’r Loteri Genedlaethol a DCMS, gall y ffigurau a adroddir ar ariannu DCMS yn unig
fod yn wahanol.

Cefnogodd

89%

o ddyfarniadau gymunedau i gyflawni

gweithgareddau sydd wedi’'u hanelu’'n

benodol at gefnogi cymunedau trwy
argyfwng COVID-19.

Roedd

69%
(o
o’r dyfarniadau am

£10,000 neu lai.

Aeth

48%
(o
o ddyfarniadau i fudiadau

micro neu fach

Aeth

44%

o’r ariannu i elusennau cofrestredig,
cyfanswm o £149 miliwn

Aeth yr ariannu hwn i bob awdurdod
lleol yn Lloegr

Daw’r data hwn o ddata monitro mewnol a
gasglwyd yn ystod haf 2020. Am ddadansoddiad
manw!| o effaith ein hariannu argyfwng
pwrpasol yn Lloegr, gweler Rhoi Cymunedau yn
Gyntaf: Ein hadroddiad effaith.

Ein hariannu brys yn Lloegr

Aeth

19%

o’r ariannu gwerth cyfanswm o
£51 miliwn i fudiadau sy’n darparu
cyngor a chefnogaeth i bobl sy’'n cael
eu gwthio i argyfwng.

Aeth

17%

o’r ariannu gwerth cyfanswm o
£46 miliwn i fudiadau sy’n cefnogi
pobl sy’n profi iechyd meddwl| gwael.

Aeth

14%

o’r ariannu gwerth cyfanswm o £39
miliwn i fudiadau sy’n cefnogi pobl
sy’n profi anghydraddoldebau iechyd.

Bwriad

43%

o’r dyfarniadau oedd cefnogi pobl sy’n
profi unigrwydd ac arwahanrwydd.

Bwriad

42%

o’r ariannu oedd cefnogi elusennau
i oroesi’r argyfwng ariannu
uniongyrchol.

Blwyddyn heb ei hail

Blwyddyn heb ei halil

Fe roddodd argyfwng

y coronafeirws ofynion
digynsail ar bob ariannwr.
Roedd ein ffocws, ynghyd
ag eraill, ar wneud popeth
a oedd yn bosibl i gefnogi
cymunedau ledled y DU
wrth i effaith y pandemig
ddatblygu.

Dyfarnom arian a oedd yn caniatau i
grwpiau cymunedol barhau i gefnogi
cymunedau lleol pan oedd y rhan fwyaf

o weithgareddau a gwasanaethau arferol
naill ai’n cael eu cau neu eu torri’n 6l yn
sylweddol. Trwy ein gwaith, darparodd
grwpiau cymunedol achubiaeth i'r bobl oedd
angen eu help fwyaf. Fe wnaethant hyn yn
gorfforol gyda bwyd a chyflenwadau, yn
logistaidd trwy wasanaethau ehangach i
gadw prosiectau i fynd, neu’n emosiynol
trwy gwnsela cefnogol a chreu cysylltiadau
i leihau arwahanrwydd cymdeithasol ac
unigrwydd.

Flourish

Ar unwaith, fe anfonom neges o sicrwydd
a hyblygrwydd at yr holl ddeiliaid grantiau
presennol. Fe ailddiffiniom ein cynnig
ariannu ac addasu ein dulliau gweithio i
sianelu arian mawr ei angen i gymunedau
yn gyflym. Ar yr un pryd, fe weithiom mewn
partneriaeth a llywodraethau cenedlaethol
ledled y DU i lunio, cefnogi a dosbarthu
ariannu fel rhan o’r pecynnau ymateb brys
o’r cyhoedd i’r sector elusennol, gan alluogi
grwpiau cymunedol, elusennau a mentrau
cymdeithasol i ddarparu cefnogaeth
uniongyrchol i bobl a cymunedau. Mae

ein hariannu wedi cefnogi pobl ar draws

y pedair gwlad, gan gyrraedd ardaloedd
gwledig ac arfordirol, trefi a dinasoedd
ledled y DU.

Gweithio mewn
partneriaeth

Cynyddodd gwerth gweithio mewn
partneriaeth @ mudiadau eraill i gynyddu
cyrhaeddiad ac effaith ariannu’r Loteri
Genedlaethol hyd yn oed ymhellach mewn
ymateb i'r pandemig. Caniataodd inni
ymateb yn gyflymach a chanolbwyntio ar
ddiwallu anghenion cymunedau amrywiol
ac adnewyddu ein hymrwymiad i’r
ymagwedd hon.

Eleni fe ddyfarnom dros £753 miliwn o
arian y Loteri Genedlaethol ac ariannu brys
COVID-19 gan lywodraethau i gefnogi
cymunedau ledled y DU. Gyda dros

20,000 o grantiau yn y cyfnod hwnnw,

fe ddyfarnom 21% yn fwy o ariannu nag
mewn blynyddoedd blaenorol, gyda

staff yn gweithio’'n ddiflino i sicrhau bod
grwpiau cymunedol yn derbyn cymorth
brys. Ar draws holl ddosbarthwyr y Loteri
Genedlaethol, dyfarnwyd dros £1 biliwn yn
ystod y flwyddyn ddiwethaf i achosion da,
diolch i chwaraewyr y Loteri Genedlaethol.

O fewn wyth mis cyntaf
y cyfnod clo, dyfarnwyd
dros £447 miliwn yn
llwyddiannus i dros
14,800 o brosiectau
ledled y DU.

Blwyddyn heb ei hail

Trwy gydol yr holl ansicrwydd, arhosodd

un peth yn gyson eleni: ysfa, angerdd

ac ewyllys da cymunedau ledled y DU i
ddod at ei gilydd a chefnogi ei gilydd yn
ystod cyfnod anodd. Yn Lloegr, rydym

wedi ariannu ychydig dros 8,000 o

ddeiliaid grantiau trwy ein partneriaeth a'r
Llywodraeth: Cronfa Gymorth Cymunedol y
Coronafeirws. Mae canlyniadau dros dro ein
hymchwil yn dangos bod mwyafrif y deiliaid
grantiau (75%) wedi cefnogi pobl newydd
gyda’u hariannu.

Bu ariannu alluogi mwy o bobl i wirfoddoli
yn eu cymuned leol, gyda:

(o) o wirfoddolwyr yn nodi
56 O ymdeimlad o gysylltiad

a'u cymuned leol

O/ Yynnodibod eu hiechyd
48 O meddwl a lles wedi

gwella

(o) yn nodi llai o unigrwydd
32 A) ac arwahanrwydd

cymdeithasol

Rydym wedi cefnogi ymateb Llywodraeth
yr Alban i’r coronafeirws ers mis Mawrth
2020, gan ddarparu dros £3 miliwn o
gronfeydd y Llywodraeth i 51 o grwpiau fel
rhan o Gronfa Supporting Communities.
Ar hyn o bryd rydym yn cydweithredu a
Llywodraeth yr Alban, Sefydliad Corra,
Cyngor Sefydliadau Gwirfoddol yr Alban
(SCVO), Firstport, Inspiring Scotland,
Menter yr Ucheldiroedd a’r Ynysoedd,
Cymdeithas Ymddiriedolaethau Datblygu’r
Alban ac ystod o fudiadau rhwydwaith
cymunedol i gyflawni Cronfa Adfer y
Coronafeirws.

Blwyddyn heb ei hail

Mae ein perthnasoedd cryf wedi caniatau
inni froceru a chefnogi mudiadau naill ai’n
ariannol, neu trwy gysylltiadau newydd a
dysgu ary cyd.

Yng Nghymru, fe wnaeth ein hymagwedd
seiliedig ar ardal ac ansawdd ein
perthnasoedd hariannu ein galluogi

i ymateb yn gyflym iawn i effaith
gychwynnol argyfwng COVID-19. Roeddem
yn rhagweithiol wrth gysylltu @ phob
deiliad grant i dawelu eu meddwl y byddai
ein hariannu’n parhau i lifo ac y byddem yn
eu cefnogi i ymateb i’'r heriau yr oeddent yn
eu hwynebu - p'un a oedd pwysau ariannol,
galw cynyddol neu llunio ymateb brys.

Gofynnodd yr Adran Cymunedau yng
Ngogledd Iwerddon inni ddosbarthu £8.8
miliwn o ariannu o’u Cronfa Elusennau
COVID-19. Sefydlwyd hwn i gwrdd

a chostau na ellir eu hosgoi ar gyfer
elusennau sydd wedi disbyddu pob llwybr
cymorth arall ac sy’n wynebu cau yn fuan
iawn. Fe wnaethom gyflawni ar gyflymder,
gan ddefnyddio ein gwybodaeth a'n
perthnasoedd lleol helaeth, a dangos ein
rol fel gwneuthurwr grantiau dibynadwy.

Fi

1

Monkstown Boxing Club

Dywedodd derbynwyr grantiau wrthym
fod yr arian hwn yn cadw eu mudiadau ar
agor, gan ganiatau iddynt barhau i ddarparu
eu gwasanaethau, gan newid eu cynnig os
oedd angen.

Rhan fawr o’n gwaith partneriaeth fu
cyrraedd cymunedau a gafodd eu heffeithio
fwyaf gan y pandemig - oherwydd hynny,
bydd tegwch, amrywiaeth a chynhwysiant
(EDI) a chroestoriadedd yn parhau i fod yn
ffocws mawr i ni yn 2021. Rydym eisoes yn
aelodau o'r glymblaid Amrywiaeth, Ecwiti

a Chynhwysiant lle rydym yn gweithio
gydag arianwyr eraill i sicrhau ein bod
gyda’n gilydd yn dod yn fwy cynhwysol

ac yn gweithio tuag at ganlyniadau teg.
Rydym hefyd yn gweithio ochr yn ochr

ag arianwyr eraill a 360Giving i ddatblygu
ein gallu i gipio gwell data ar y grwpiau
sydd heb gynrychiolaeth ddigonol yr

ydym yn bwriadu eu cyrraedd trwy ein
hariannu. Rydym yn glir bod ariannu’r Loteri
Genedlaethol ar gyfer pawb ac wedi bod yn
buddsoddi mewn rolau pwrpasol i'n cefnogi
yn ein huchelgais i gyflawni ar gyfer pob
cymuned ledled y DU.

Pobl Ifanc yn Arwain

Yn ystod y flwyddyn
ddiwethaf rydym

wedi ariannu 4,200 o
brosiectau sy’'n cefnogi
pobl ifanc gyda gwerth o

£238m

Fel yr ariannwr mwyaf o weithgaredd
ieuenctid yn y DU, rydyn ni am sicrhau bod
lleisiau pobl ifanc yn cael eu cynnwys yn
ein holl waith, p’un ai trwy’r grantiau rydyn
ni'n eu rhoi, y bobl rydyn ni’n gweithio gyda
nhw neu’r hyn rydyn ni’n ei ddysgu.

Yng Nghymru a Lloegr y flwyddyn ariannol
hon, aethom at i recriwtio pobl ifanc o
ledled y prosiectau yr ydym yn eu hariannu
ar hyn o bryd i fod yn bartner gyda ni

trwy gydol y flwyddyn. Gan ffurfio Panel
Cynghori Pobl Ifanc yn Arwain yn y ddwy
wlad, rydym yn defnyddio eu hadborth

i lywio ein ffordd o feddwl am y camau
nesaf ar gyfer ein hariannu ac anghenion
pobl ifanc trwy gydol ein hariannu brys.

Blwyddyn heb ei hail

“Rwyf wrth fy modd yn
gweithio gyda griwp mor
amrywiol ac ysbrydoledig o
bobl ifanc i lunio ariannu a

fydd yn cael effaith gadarn-
haol ar filoedd o fywydau.”

Kim, Panel Cynghori Pobl Ifanc
yn Arwain, Cymru

Ym mis Mawrth 2020, fe ddangosom
ymrwymiad cryf i’'n strategaeth Pobl Ifanc
yn Arwain trwy ofyn i ddau gynrychiolydd
fod yn rhan o’n Pwyllgor yn Lloegr, gan
ychwanegu amrywiaeth at y trafodaethau
ynghylch ein hariannu yn y dyfodol a
darparu mewnwelediadau a phrofiadau
ffres.

Bellach mae gan ein pobl ifanc rolau
dylanwadol fel arsylwyr yng nghyfarfodydd
y Bwrdd. Maent yn chwarae rhan
weithredol yng ngrwp llywio’r Adran

dros Ddigidol, Diwylliant, Cyfryngau

a Chwaraeon (DCMS) ac yn eistedd ar
fyrddau arweinyddiaeth arianwyr eraill fel
Bwrdd Arweinyddiaeth Cronfa #iwill ac
arwain Llais leuenctid ar ran rhwydwaith
Arianwyr Plant a Phobl Ifanc.

Welcome to our woods

Yr Amgylchedd

Dros y flwyddyn ddiwethaf, rydym wedi
gweld cymunedau’n dod at ei gilydd ac yn
cyflwyno ymatebion effeithiol nid yn unig
i argyfwng y coronafeirws, ond hefyd i'r
argyfwng yn yr hinsawdd sy’n tyfu.

Mae’r Gronfa Gweithredu Hinsawdd yn rhan
o’n Strategaeth Amgylchedd, sydd wedi
gweld buddsoddiad sylweddol gan y Loteri
Genedlaethol trwy brosiectau a arweinir
gan y gymuned sy’n canolbwyntio ar
weithgareddau sydd nid yn unig yn gwella’r
amgylchedd, ond hefyd yn ei ddefnyddio i
wella bywydau pobl a chymunedau.

Rydym wedi ymrwymo £100 miliwn dros
10 mlynedd ar gyfer gweithredu yn yr
hinsawdd, gan leihau 6l troed carbon
cymunedau a chefnogi mudiadau a arweinir
gan y gymuned. Hyd yn hyn mae ein
Cronfa Gweithredu Hinsawdd wedi dyfarnu
27 dyfarniad o bron i £20 miliwn, gyda
dyfarniadau pellach yn cael eu dyfarnu yn
ddiweddarach eleni, a fydd yn dangos yr
hyn sy’n bosibl pan fydd pobl yn arwain
wrth fynd i’r afael 3 newid yn yr hinsawdd.

Eleni rydym wedi
dyfarnu dros

£85m

1 brosiectau sydd ag elfen
amgylcheddol, trwy 1,476
o grantiau.

Yn ogystal a hyn, mae’r Gronfa'n archwilio
sut i ymgorffori’'r amgylchedd a gweithredu
ar y newid yn yr hinsawdd trwy gydol ei
phortffolios ariannu, megis ei grantiau
amgylcheddol atodol sy’n cael eu treialu
yng Nghymru ar hyn o bryd.

Mynegai Ymchwil
Cymunedol

Wrth i'r DU ddechrau adfer o argyfwng

y coronafeirws, byddwn yn edrych

tuag at yr hyn rydyn ni wedi’i ddysgu

o’r flwyddyn ddiwethaf ac yn gwrando
ar y bobl a’r cymunedau rydyn ni'n eu
hariannu i ddarganfod y ffordd orau i
barhau a’n cefnogaeth. Mae ymchwil a
gynhaliwyd gennym ar ddiwedd 2020 yn
awgrymu y gallai’r pandemig fod yn newid
arwyddocaol i'r DU, gan arwain pobl i
wneud newidiadau parhaol i'r ffordd y
maent yn byw eu bywydau a’r cysylltiadau
y maent yn eu hadeiladu gyda ffrindiau,
teulu a'r gymuned ehangach.

Dywed y bydd y pandemig
770 yn newid eu
/O hymddygiad.
Mae o’r farn y bydd ysbryd
o) cymunedol yn well yn
48 /O yr hir dymor yn dilyn
y pandemig.
Mae o’r farn y bydd

(o) COVID-19 yn cael effaith
46 O gadarnhaol ar faint mae
pobl yn poeni am eraill.

Daw’r canfyddiadau o’'n Mynegai Ymchwil
Cymunedol sydd newydd ei lansio - arolwg
blynyddol o oedolion ledled y DU gyda’r
nod o gael gwell dealltwriaeth o ysbryd
cymunedol a’r asedau cymunedol lleol y
mae pobl yn hoff iawn ohonynt.

Cynnull

Fel mudiad DU-gyfan, mae cynnull deiliaid
grantiau o bob cwr o’r DU wedi bod yn
heriol erioed. Fe wnaeth Cynhadledd
Communities Can ar-lein ym mis Mawrth

Blwyddyn heb ei hail

oresgyn yr her hon, gan ganiatau i grwpiau
gysylltu a rhannu dysgu o argyfwng
COVID-19.

Ar draws y dydd, mynychodd 726 o bobl y
gynhadledd a chlywsom gan 38 o wahanol
siaradwyr, gan gynnwys y Farwnes

Barran, y Gweinidog Cymdeithas Sifil, a
draddododd araith gyweirnod adlewyrchol
ac ysbrydoledig.

Helpodd yr amgylchedd ar-lein i chwalu
rhwystrau daearyddol ac roedd yn golygu y
gallem fod yn wirioneddol gynrychioliadol
o’r cymunedau eang ac amrywiol yr ydym
yn eu cefnogi. “Roedd y digwyddiad yn
ysbrydoledig yn enwedig y bobl ifanc. Fe
whnaeth fy ysbrydoli i fod eisiau gwneud
mwy gyda’r bobl ifanc LGBTQ+ rydyn

ni’n gweithio gyda nhw ac ar eu cyfer.”
Cyfranogwr Communities Can.

Fe greon ni fwy o leoedd i gynnull gyda
lansiad pum Clwb Coffi Cymunedol i
ddeiliaid grant yn Lloegr, gan roi cyfle i
3,200 o elusennau a grwpiau cymunedol
gael sgwrs rithwir a chyfoed o fudiad arall.
Daeth y digwyddiad cyntaf a chwarter

ein deiliaid grant ynghyd o’r de-orllewin i
gysylltu a rhannu. Roedd 97% o'r farn ei fod
yn ffordd dda o dreulio amser, roedd 95%
yn gwerthfawrogi’r cyfle i gynnig help a
chyngor i gyfoed ac roedd 88% yn teimlo’'n
llai ynysig o ganlyniad.

“Dyma’r person cyntaf i
mi siarad ag ef yn y chwe

mis diwethaf, diolch am y
cyfle hwn.”

Cyfranogwr

Ar 6l blwyddyn eithriadol byddwn yn
parhau i fod yma i bawb, gan gefnogi
ymdrech adfer ac ailadeiladu pobl a
chymunedau ledled y DU.

Lloegr

“Rydw i bob amser yn
cwestiynu'r effaith rydyn
ni’'n ei chael - ar hyn o bryd,
mae’r effaith yn enfawr, ac
mae’n dangos.”

Shantona Nahid, Prif Swyddog Gweithredol

Lloegr

Dyfarnwyd
£ ] £358 miliwn
@™ ar draws
6,500 o grantiau

Parhau 1 wasanaethu

cymunedau

Trwy gydol y flwyddyn, mae ein timau
ariannu rhanbarthol wedi bod yn gweithio
gyda phobl a chymunedau ledled y wlad i'w
helpu i addasu a chwrdd a’r heriau sy’n eu
hwynebu yn sgil argyfwng y coronafeirws.

Er na ellid cynnal cyfarfodydd wyneb

yn wyneb mwyach, bu ein staff ariannu
sicrhau eu bod wrth law i ymateb i
ymholiadau deiliaid grantiau a chynnig
cyngor ariannu ar-lein. Bu elusennau
dirifedi a grwpiau cymunedol newid eu
cynnig i wasanaethau ar-lein neu newid
eu cefnogaeth i gymunedau i gefnogaeth
arianwyr brys, gan gyflenwi bwyd a
hanfodion eraill i'r rhai mewn angen.
Roeddem yn hyblyg gyda’n hariannu, naill
ai’n cynnig grantiau atodol neu’n ymestyn
ariannu lle bo angen. Mewn partneriaeth a'r
Llywodraeth yn Lloegr i ddarparu ariannu
brys trwy Gronfa Gymorth Cymunedol y
Coronafeirws, fe ddyfarnom dros £275
miliwn i 8,483 o brosiectau, gan alluogi
cymunedau i barhau i wneud eu gwaith
hanfodol yn ystod cyfnod cythryblus.

Mae Heart of BS13 yn fudiad cymunedol
yn ne Bryste sy’n defnyddio ymagwedd
amgylcheddol o fynd i’r afael ag
anghydraddoldebau iechyd, megis salwch
meddwl ac ansicrwydd bwyd. Roedd y
mudiad wedi dechrau ystyried ehangu ei
wasanaethau i ddarparu prydau bwyd am
ddim neu gost isel i bobl a oedd yn cael
trafferth gyda thlodi bwyd, pan darodd
COVID-19.

Dywed Kristjan, Cogydd ac Arweinydd
Menter Maeth: “Diolch i grant o

£78,736 gan Gronfa Gymunedol y Loteri
Genedlaethol, rydw i a fy nghyd-gogydd,
Luke, yn amcangyfrif ein bod ni bellach
wedi coginio dros 17,000 o brydau bwyd,

Lloegr

wedi'u danfon gan wirfoddolwyr a gan
fudiad lleol arall, Siop Feiciau FixX Bikes.”

Derbyniodd Empowr-U yn Coventry ariannu
i ddarparu rhaglen fentora i bobl ifanc.

Mae gwirfoddolwyr wedi bod yn cefnogi

eu cymuned ledled y pandemig gyda
gweithgareddau a lleoedd i drafod iechyd
meddwl.

“Rydyn ni wedi gallu
darparu gweithgareddau
i bobl ifanc yn Coventry
gymryd rhan ynddynt.
Heb y gefnogaeth hon, ni

fyddem wedi gallu ehangu
ein gwasanaeth - mae wedi
ein helpu i dyfu a chreu
cymuned fentora mwy fyth.”

Joe, Cyfarwyddwr, Empowr-U

£
U

Roedd dros 5,000 o’'n
grantiau eleni am lai
na £10,000, ac 82%
o’r grantiau hyn 1
fudiadau a throsiant o
lai na £1 miliwn.

Lloegr

Cadw pobl gyda’i gilydd

Taflodd argyfwng y coronafeirws oleuni ar
bwysigrwydd cadw pobl yn gysylltiedig.

Derbyniodd The Abbey Community Centre
ariannu i gysylltu pobl hyn a gwirfoddolwyr
TG-llythrennog i gefnogi eu dysgu, lleihau
unigedd a gwella lles yn ystod pandemig
cyfredol COVID-19.

“Mae’r pandemig wedi bod
yn gyfnod anhygoel o unig
i lawer o bobl. Yr ymadrodd
rwy’n ei glywed bob tro
rwy’'n gwneud y galwadau
ffon hyn yw ‘diolch am
ofalu’. Maen nhw mor

ddiolchgar bod rhywun allan
yna yn gofyn amdanyn nhw
ac ar gael i siarad os ydyn
nhw ei angen.”

Caroline,

Ymddiriedolwyr a Gwirfoddolwr
dros y Ffon, The Abbey Community
Centre.

Mae Healthy Communities Together yn
rhaglen newydd a ddatblygwyd gyda

The King’s Fund, yr elusen gofal iechyd, i
leihau anghydraddoldebau iechyd a gwella
iechyd a lles. Gan gefnogi a datblygu
partneriaethau rhwng y sector gwirfoddol
a chymunedol, y GIG, ac awdurdodau

lleol, fe roddom ariannu gwerth £50,000

i chwe phartneriaeth ledled Lloegr i
ddatblygu’r cydweithio hwn. Yn fuan ar 0l
ein hariannu cychwynnol, bu i ni gydnabod
y pwysigrwydd ac angen cynyddol am

y gwaith hwn, gan ddyfarnu 14 grant
datblygu ychwanegol.

Wedi'i hagor eleni, mae Local Connections
Fund yn helpu elusennau a grwpiau

cymunedol yn Lloegr sy’n gweithio i leihau
unigrwydd trwy eu cynorthwyo i adeiladu
cysylltiadau ar draws eu cymunedau.

Mae £2 filiwn yn cael ei fuddsoddi gan yr
Adran Digidol, Diwylliant, y Cyfryngau a
Chwaraeon (DCMS) a’r Gronfa. Rhennir

yr ariannu’n filoedd o ficrograntau a
ddyfernir i fudiadau bach (gydag incwm
blynyddol o £50,000 neu lai) sy’n dod a
phobl a chymunedau ynghyd. Mae 871 o
ddyfarniadau wedi'u dyfarnu hyd ymai
fudiadau megis LilyAnne’s, caffi cymunedol
yn Hartlepool sy’n dosbarthu hamperi

i bobl ynysig sy’n byw ar eu pennau

eu hunain. Dywedodd Trevor, Rheolwr
LilyAnne’s: “Roeddem am greu ffordd o
ddangos i aelodau ein cymuned ein bod yn
gofalu trwy ddarparu pecynnau bwyd bach
a fydd yn helpu i wella lles meddyliol y rhai
sydd wedi'u hynysu’'n gymdeithasol.”

Rydym yn gatalydd i bobl
eraill

Roedd gweithio mewn partneriaeth yn
rhan annatod o’n hymateb i’'r argyfwng. Fe
ddyfarnom £59.4 miliwn i 14 o bartneriaid
arbenigol a ariannodd dros 3000 o grantiau,
gan sicrhau ymateb cyflym a chefnogaeth
i ystod ehangach o bobl a chymunedau ar
lefel llawr gwlad. Trwy ein Partneriaeth
Cronfa Cymorth Menter Gymdeithasol
COVID-19, rydym yn gweithio gydag
Ymddiriedolaeth Barrow Cadbury wrth
iddynt weithio i leddfu caledi a chwalu
rhwystrau at gyrchu gwasanaethau a
brofir gan aelodau o gymunedau mudol a
ffoaduriaid, o ganlyniad i’r pandemig.

“Mae hwn yn hwb i'w groesawu’n fawr i
ran o’r sector sy’n ei chael hi'n anodd iawn.
Byddwn yn sicrhau bod pob ceiniog yn
cael ei defnyddio i gefnogi ffoaduriaid ac
ymfudwyr yn ystod y cyfnod anodd hwn.”
Sara, Prif Weithredwr, Ymddiriedolaeth
Barrow Cadbury Trust.

Dyfarnwyd dros £2 filiwn o arian y Loteri
Genedlaethol trwy ein rhaglen ariannu
gydweithredol gyda’r Gronfa Fyd-eang

i Blant. Dyluniwyd Cronfa Phoenix yn ei
chyfanrwydd gan grwp craidd o fudiadau
du a lleiafrifol dan arweiniad y gymuned o
bob rhan o Loegr, gyda lens cyfiawnder yn
ganolog iddo.

Rydym yn dysgu gan
y bobl a’r cymunedau
rydym yn eu hariannu

Un o gryfderau allweddol ein hariannu
ymatebol yw’r gallu i sicrhau bod ein

hariannu’n gysylltiedig a’r cyd-destun lleol.

Trwy hyn rydym wedi gweld rhai themau
allweddol yn dod i'r amlwg ledled y wlad
- cyflogaeth, iechyd a lles, anghenion
cymhleth, unigrwydd, plant a phobl

ifanc. Mae’r themau hyn yn cyd-fynd a’n
buddsoddiadau strategol ac yn y dyfodol,
rhan o’'n ffocws fydd sut rydym yn parhau
i ariannu’n strategol ar draws themau a
dysgu o hyn.

Mae 60% o bobl sydd

wed1 cymryd rhan
yn 14 rhaglen Ageing
Better ledled Lloegr
wedi nodi eu bod yn

teimlo’n llai unig.

Lloegr

Sefydlwyd HeadStart ac Ageing Better fel
rhaglenni strategol hir dymor i fynd i’r afael
a rhai o broblemau cymdeithasol mwyaf
sefydlog cymdeithas mewn modd arloesol.

Disgwylir i'r ddwy raglen ddod i ben yn
2021. Dyfarnwyd ariannu gwerth £14.7
miliwn arall iddynt i leddfu’r anawsterau

y mae cymunedau yn eu profi oherwydd
COVID-19. Mae HeadStart wedi defnyddio’r
ariannu ychwanegol hwn i gynorthwyo
pobl ifanc i gael gafael ar yr help sydd

el angen arnynt mewn ymateb i’r galw
cynyddol oherwydd y pandemig.

Rydym yn cefnogi rhaglen Changing
Futures y Weinyddiaeth Tai, Cymunedau

a Llywodraeth Leol trwy fuddsoddiad
ychwanegol o £17.9 miliwn. Mae’r ariannu
hwn yn adeiladu ar y dysgu o’n rhaglen
Fulfilling Lives, gan fuddsoddi £112 miliwn
i wella cefnogaeth i bobl agored i niwed
trwy roi mwy o lais iddynt wrth ddylunio a
darparu gwasanaethau.

Mae sgyrsiau gyda sawl budd-ddeiliad yn
nodi’r cyfnodau heriol sydd o’n blaenau

yn y sector elusennol yn Lloegr, nid yn
unig yn ariannol, ond hefyd yn logistaidd
wrth i grwpiau cymunedol ail-gyfaddasu
ac addasu wrth i gyfyngiadau hwyluso a
chymdeithasu. Bydd ein pwrpas o gefnogi
cymunedau i ffynnu fel yr ariannwr mwyaf
o weithgaredd cymunedol yn y DU yn
parhau i fod mor berthnasol ag erioed.

Yr Alban

Licketyspit

Yr Alban

Dyfarnwyd
£ 1 £54 miliwn

ar draws

1,532 o grantiau

Mae'’r sesiynau Zoom wedi
bod yn wych. O’n hystafell
fyw ein hunain gallwn fynd
yn ddiogel ar anturiaethau
rhyfeddol gyda theuluoedd o
rannau eraill o Glasgow.”

Boatemaa, Gwirfoddolwr

Parhau 1 wasanaethu
cymunedau

Roeddem yn canolbwyntio ar gefnogi
cymunedau trwy’r pandemig. Roeddem

yn falch o weithio mewn partneriaeth ag
arianwyr eraill i ddatblygu a darparu ariannu
ymateb brys Llywodraeth yr Alban.

£
L

Er mis Mawrth 2020,
rydym wedi cyflwyno dros
£3 miliwn o gronfeydd
y llywodraeth 151 o
grwpiau fel rhan o’r gronfa
Supporting Communities
ac wedi dyfarnu 385 o
ddyfarniadau i'r gronfa
Communities Recovery
oedd yn werth dros £7
miliwn.

Mae hwn yn gyflawniad sylweddol i'r tim
ac mae’n cynrychioli cynnydd o0 16 y cant
mewn ymrwymiad ariannu yn ychwanegol
at ein hariannu Loteri Genedlaethol graidd a
thrydydd parti arall.

Mae ein harbenigedd mewn rhoi grantiau
perthynol a’n perthnasoedd lleol dwfn wedi
bod yn allweddol i'n gwaith, gyda’n wyth
tim ardal yn gwneud gwahaniaeth i grwpiau
trwy ddeall yr hyn sydd ei angen arnynt i
helpu eu cymuned i ffynnu, yn enwedig yn
ystod y flwyddyn ddigynsail hon.

Yr Alban

Er gwaethaf y pandemig, roedd ein
hygyrchedd a’'n perthnasoedd cryf yn
golygu ein bod wedi cefnogi mudiadau
megis Home-Start Renfrewshire ac
Inverclyde gyda grant o £442,309 i addasu
sut maen nhw’n darparu gwasanaethau
llwyddiannus, gan ariannu ffyrdd i bobl
wneud cysylltiadau newydd a rhannu
dysgu.

Roedd mam ifanc 22 oed, Amyleigh, yn
cael trafferth gydag iselder 6l-enedigol

ac mae wedi canfod bod cefnogaeth
Home Start Renfrewshire ac Inverclyde yn
achubiaeth.

“Nid aeth wythnos heibio
heb i rywun anfon neges
destun, ffonio neu alw heibio
fy nhy i sicrhau ein bod ni’'n
dau yn iawn. Mae Home-
Start wedi newid fy mywyd

yn llwyr er gwell.”

Amyleigh, Home Start
Renfrewshire ac Inverclyde

Ac rydym wedi cynnal ein taith tuag at
gefnogi mudiadau sydd ag incwm o lai na
£150,000 y flwyddyn, gyda 58% o’n holl
grantiau (gwerth £17 miliwn) yn cael eu
dyfarnu i'r mudiadau hyn, sy’n aml yn lleol.

Yr Alban

Cadw pobl gyda’i gilydd

Mae pobl wrth wraidd popeth a wnawn.
Mae ein rhaglen Improving Lives yn
cefnogi pobl i oresgyn amgylchiadau
heriol a dod yn fwy gwydn. Mae ein
£153,334 mewn ariannu i’r Scottish
Ethnic Minority Deaf Club (SEMDC) wedi
sicrhau bod eu hamrywiaeth hanfodol o
weithgareddau a gwasanaethau cymorth
i oedolion o'r gymuned ethnig fyddar,
yn parhau i wneud gwahaniaeth dros y
flwyddyn ddiwethaf anodd.

Scottish Ethnic Minority Deaf Club

“Mae ein haelodau yn
aml yn agored i niwed ac
wedi’u hynysu’n ddifrifol,
ac mae'’r prosiect hwn yn
helpu i gynyddu hyder

ac annibyniaeth yn
gyffredinol.”

Tasnim, Rheolwr Prosiect,
Scottish Ethnic Minority Deaf Club

Fe wnaethon ni brofi ymagwedd i fynd i’r
afael @ mannau oer ar gyfer ariannu yng
Nghaeredin. Gan weithio gyda mudiadau
angor cymunedol lleol (CAO) fe ganfuom
er bod grwpiau’n ymwybodol ohonom,

nid oeddent yn credu bod ein hariannu ar
eu cyfer. Gan weithio mewn partneriaeth

a CAO yn Craigmillar a Craigentinny,
llwyddodd ein tim ariannu i ddyfarnu dau
grant gwerth £10,000 i gyflawni cyfres o
ficro-brosiectau gyda mudiadau cymunedol
ar lawr gwlad. Mae’r cydweithrediad

hwn & mudiadau lleol dibynadwy wedi
gweddnewid ein henw da yn y meysydd
hyn ac wedi dod a llawer mwy o bobl
ynghyd trwy ein hariannu. Trwy fod ar gael
i siarad @ phobl am eu syniadau a gallu
cynnig mynediad at symiau cyflym, bach o
arian, mae pobl wedi ein cael yn hygyrch ac
yn gallu gweld yr hyn y gallant ei gyflawni
gyda chefnogaeth y Loteri Genedlaethol.

Rydym yn gatalydd i bobl
eraill

Gall fod yn anodd cynnwys cymunedau
yn ystyrlon mewn prosiectau sydd wedi’'u
cynllunio i gyflawni eu nodau, a dyna pam
rydyn ni'n cefnogi ein grwpiau’n agos yn'y
gwaith hwn.

Yn ystod y flwyddyn ddiwethaf, rydyn

ni wedi gweithio gyda sawl grwp sy’n
canolbwyntio ar anabledd yn gofyn iddyn
nhw, a’r rhai sydd a phrofiad o fyw gydag
anabledd, sut allwn ni weithio gyda nhw
yn well. Dywed un cyfranogwr: “Mae’n
ymagwedd flaengar iawn i ariannwr ei
gymryd ac rwy’n mawr obeithio y byddwn
yn gweld arianwyr eraill yn gwneud mwy
ohono.” Mae dysgu sy’n dod i'r amlwg

o’r gwaith hwn yn cael ei ddefnyddio i
lywio cynlluniau gwaith ein timau ardal yn
ogystal a gwaith ar draws y Gronfa.

Fe ddyfarnom £3,620 i Dundee
International Women'’s Center (DIWC)

i barhau i ddarparu cymorth iechyd
meddwl, yn ogystal a gweithgareddau
cymdeithasol a dysgu dros y ffon a
chyfryngau cymdeithasol i fenywod ynysig
o gefndiroedd mudol a lleiafrifoedd ethnig.

“Nid ydym wedi gallu cynnig ein cartref oddi
cartref arferol i'n dysgwyr ynysig iawn yn
ein Canolfan ar hyn o bryd, ond mae hyn
wedi golygu y gallwn estyn allan yn ddigidol
a dros y ffon. Mae menywod sy’n dibynnu
ar DIWC am gyfeillgarwch a dysgu wedi dal
i allu cysylltu a’'u dosbarthiadau a’'u grwpiau
gartref a chynnal y cysylltiadau pwysig

hyn.” Susan, Swyddog Gwerthuso ac Effaith,
Dundee International Women'’s Centre.

Mae Friends at the End yn fudiad sy’n
helpu pobl i roi eu dogfennaeth diwedd
oes yn ei lle megis ewyllys neu bwer
atwrnai. Cyn y pandemig, cynhaliodd yr
elusen weithdai i helpu pobl gyda’u gwaith
papur. Dyma Amanda yn esbonio: “Llawer
o’r gwaith rydyn ni'n ei wneud yw ceisio
rhoi rheolaeth yn 6l i bobl, er mwyn rhoi
dewisiadau a chyfleoedd iddyn nhw.”

Daeth newidiadau enfawr yn sgil y
cyfnod clo ac estynnodd yr elusen allan
I'w haelodaeth bresennol i ofyn suty
gallent barhau i'w cefnogi. Fe aethant
ati hefyd i godi ymwybyddiaeth trwy
grwpiau gwirfoddol, cyfryngau lleol a
chymdeithasol. O ganlyniad, mae mwy o
rwydweithiau cyfeillio wedi ychwanegu
Friends at the End, sy’n derbyn llawer mwy
o atgyfeiriadau. Mae nifer yr ymholiadau
wedi treblu wrth i fwy o bobl wynebu
marwolaeth nag erioed o’r blaen.

Rydym yn dysgu gan
y bobl a’r cymunedau
rydym yn eu hariannu

Galluogodd ein hymagwedd seiliedig ar
ardal ac ansawdd ein perthnasoedd ariannu
i ni ymateb yn gyflym i effaith gychwynnol
COVID-19. Fe gynhaliom sgyrsiau cynnar

Yr Alban

gyda’n holl ddeiliaid grantiau a derbyniodd
ariannu gwerth dros £10,000, gan sicrhau
ein bod yn eu cefnogi gyda’r adnoddau
sydd eu hangen i gynnal gwaith, ac i
ymateb i heriau’r argyfwng.

Gofynnom iddynt beth oedd ei angen
arnynt a chynigiwyd amrywiadau i'r
dyfarniadau presennol lle bo hynny’n
briodol fel y gallem gael ariannu hanfodol
iddynt yn gyflym. Roedd ein dyfarniad o
£127,150 i Ayrshire Cancer Support (ACS) yn
golygu y gallent ymestyn eu gwasanaethau
arbenigol i weithio gyda phobl sy’n profi
profedigaeth o ganlyniad i COVID-19.

“Mae’r staff yma yn
anhygoel ac wedi fy
helpu cymaint yn ystod fy
nhaith canser. Nawr rwy’n
gwirfoddoli gyda nhw. Rwyf
wrth fy modd yn gallu helpu
unrhyw un sy’n dod i mewn
i’r ganolfan.”

Alan, Ayrshire Cancer Support

Ar ddechrau’r argyfwng, roedd y rhan
fwyaf o’n harian cysylltiedig a COVID-19 yn
cefnogi dosbarthiad bwyd i bobl yr oedd
yr argyfwng yn effeithio’n uniongyrchol
arnynt. Bu i ni hefyd gefnogi grwpiau i
barhau i ddarparu eu gwasanaethau o bell,
gan ariannu caledwedd a meddalwedd TG.
Mae ein hymateb i COVID-19 hefyd wedi
dangos lle mae angen i ni ganolbwyntio
mwy o ran estyn allan a chefnogi grwpiau
y mae’r pandemig yn effeithio’'n
anghymesur arnynt.

Cymru

Flourish

“Mae’r Pantri’n wych.
Dechreuodd fel 50 i 60kg o
fwyd yr wythnos mewn un
oergell ac erbyn hyn rydyn
ni’n dosbarthu tunnell ac
mae gennym ni bedwar
oergell a rhewgell!”

Jenny, Gwirfoddolwr, Flourish

Cymru

Dyfarnwyd

£31 miliwn
ar draws
894 prosiect

Parhau 1 wasanaethu
cymunedau

Gallem drosglwyddo’n ddi-dor i gefnogi
cymunedau o bell yn ystod argyfwng
COVID-19 diolch i'n perthnasoedd cryf a
chymunedau ledled Cymru.

Er gwaethaf y cyfyngiadau ar gwrdd

yn bersonol, gallem ddefnyddio ein
rhwydweithiau i fod yno ar gyfer
cymunedau, p'un ai trwy gynnal
presenoldeb mewn dros 60 o
ddigwyddiadau ariannu ar-lein neu drwy
redeg gwasanaeth dibynadwy gyda’n Llinell
Gyngor, gan gefnogi dros 1,300 o grwpiau i
wneud cais am ein hariannu. Fe wnaethom
hefyd gynnal digwyddiadau wedi’u

targedu i gefnogi cymunedau yr oedd y
pandemig yn effeithio